
BEREA – REEKS (HAND.17:11)  #27 

DIE VROU-IN-DIE-AMP SAAK IN ONS KERKVERBAND 
IN DIE LIG VAN DIE HEILIGE SKRIF EN BELYDENIS 

1 TIMOTEUS 2:11-15 
OAV (1933/53) ESV (2003) NAV (1983) NIV (1984) NLV (2006) 
11 Die vrou moet 
haar in stilte laat 
leer in alle 
onderdanigheid.   

11 Let a woman 
learn quietly with 
all submissive-
ness.   

11 ’n Vrou moet 
in die erediens 
stil en 
onderdanig 
wees en haar 
laat leer.  

11 A woman 
should learn in 
quietness and 
full 
submission 

11 Vroue behoort 
te luister en moet 
stil en 
onderdanig 
leer 

12 Ek laat die vrou 
egter nie toe om 
onderrig te gee 
of oor die man te 
heers nie, maar sy 
moet haar stil hou.   

12 I do not permit a 
woman to teach 
or to exercise 
authority over a 
man; rather, she 
is to remain quiet.   

12 Ek laat haar 
nie toe om 
daar onderrig 
te gee of oor 
die man gesag 
uit te oefen 
nie; sy moet stil 
wees.  

.  12 I do not 
permit a woman 
to teach or to 
have 
authority 
over a man; 
she must be 
silent 

12 Ek laat vroue 
nie toe om 
mans te 
onderrig of 
oor hulle 
gesag uit te 
oefen nie. Laat 
hulle eerder 
stilweg luister. 

13 Want Adam is 
eerste gemaak, 
daarna Eva.   

13 For Adam was 
formed first, then 
Eve 

13 Adam is 
immers eerste 
gemaak, Eva 
daarna.  

.  13 For Adam 
was formed 
first, then Eve.   

13 Want God 
het Adam eerste 
gemaak en 
daarna Eva. 

14 En Adam is nie 
verlei nie, maar die 
vrou het haar laat 
verlei en het in 
oortreding gekom.   

;  14 and Adam was 
not deceived, but 
the woman was 
deceived and 
became a 
transgressor.   

14 Dit is ook nie 
Adam wat verlei 
is nie, dit is die 
vrou wat haar 
laat verlei het en 
die gebod 
oortree het.  

14 And Adam 
was not the one 
deceived; it was 
the woman who 
was deceived 
and became a 
sinner.   

14 En dit was die 
vrou, nie Adam 
nie, wat deur 
Satan verlei is, 
en sonde was die 
gevolg. 

15 Maar sy sal gered 
word deur 
kinders te baar, 
as hulle bly in 
geloof en liefde en 
heiligmaking, met 
ingetoënheid. 

15 Yet she will be 
saved through 
childbearing- if 
they continue in 
faith and love and 
holiness, with self-
control. 

15 Maar sy sal 
haar redding 
vind in 
moeder-skap, 
as sy maar 
volhard in 
geloof, liefde en 
’n heilige lewe, 
en daarby 
beskeie bly. 

15 But women 
will be saved 
through 
child-bearing-
- if they 
continue in 
faith, love and 
holiness with 
propriety. 

15 Maar vroue 
sal gered word 
deur hulle rol 
as moeders te 
aanvaar en 
deur volhardend 
te leef in die 
geloof, liefde, 
toewyding aan 
God en 
beskeidenheid 

1. Lees ook die volgende Skrifgedeeltes wat relevant is: 1 Kor.11:1-3; 

14:32-40; Ef.5:21-33.  

2. Die woord in v.12 vir ‘heers’/’gesag uitoefen’/‘authority’ is authenteo in 

die Grieks wat hier beteken: “to govern, exercise dominion over one” 

(Strong), dit wil sê om te regeer, om oor iemand anders te regeer, 

spesifiek in die vers ‘oor die man’, wat in stryd is met God se 

skeppingsorde (v.13), en lei tot sonde volgens v.14 (wat rebellie en 



opstand is volgens Paulus in 1 Kor.14:33,40), toe Eva onder Adam se 

leiding uitbeweeg het (en hy haar eintlik moes beskerm het teen ‘n valse 

gesag).   

3. Artikel 30 van die NGB gaan oor die ‘Regering van die Kerk’, en daar 

bely ons:   

“Ons glo dat hierdie ware kerk ooreenkomstig die geestelike bestuurswyse wat 

ons in die Here ons in sy Woord geleer het, geregeer moet word. Daar is 

naamlik dienaars of herders wees om die Woord van God te verkondig en die 

sakramente te bedien; ook ouderlinge en diakens om saam met die herders die 

kerkraad te vorm. Deur hierdie middel moet hulle sorg dra dat die ware 

godsdiens onderhou, die ware leer oral versprei, die oortreders op geestelike 

wyse vermaan en in toom hou en die armes en bedroefdes ook volgens hulle 

nood gehelp en getroos word. Op hierdie wyse sal alles in die kerk behoorlik en 

ordelik geskied wanneer betroubare persone gekies word ooreenkomstig die 

voorskrif wat die apostel Paulus in die brief aan Timoteus gee (1Tim.3).” 

En wie is die ‘betroubare persone’ wat gekies moet word volgens 

1Timoteus 3 ?  Daar staan:  

Ouderlinge (wat die predikante insluit):  1 Tim.3:1-2  “Dit is 'n betroubare 

woord: as iemand na 'n opsienersamp verlang, begeer hy 'n voortreflike werk.  
2 'n Opsiener dan moet onberispelik wees, die man van een vrou, nugter, 

ingetoë, fatsoenlik, gasvry, bekwaam om te onderrig” 

Diakens: 1 Tim. 3:12  “12 Die diakens moet manne van een vrou wees en 

hulle kinders en eie huis goed regeer.” 

4. Vanuit NGB artikel 30 bely ons in NGB artikel 32 in navolging van die 

Skrif (1 Tim.3) dat manlike predikante, ouderlinge en diakens die 

kerkraad vorm wat die gemeente dienend moet regeer deur sy Gees en 

Woord: 

“Ons glo verder dat die regeerders van die kerk (laasgenoemde wat uit 

mans, vrouens en kinders bestaan), al is dit nuttig en goed om onder mekaar 

'n bepaalde orde tot instandhouding van die liggaam van die kerk in te stel en 

te handhaaf, tog noukeurig moet oppas om nie af te wyk van wat Christus, ons 

enigste Meester, vir ons ingestel het nie.” 

In 1 Tim.3:5,6 sien ons dat ‘n ‘man van een vrou’ (v.2) sy huis goed moet 

regeer sodat hy die gemeente ook kan versorg (terwyl die vrou net in die 

huis regeer/huisbestuur behartig, 5:14, maar nie in die gemeente regeer 

nie, en dus ook nie oor mans nie, 2:11,12; Tit.2:3-5).  1 Tim.3:5,6 gelees 



saam met 1 Tim.5:1 bevestig die ‘regeer’ taak van die ouderlinge, en 

daarom moet dit mans wees, en nie vrouens nie: “Laat die ouderlinge wat 

goed regeer, dubbele eer waardig geag word, veral die wat arbei in woord 

en leer.” 

5. Wat Paulus beveel in 1 Tim.2:11,12 is God se wil, gebaseer op sy 

skeppingsordening (v.13), dit is wat ‘ons enigste Meester vir ons ingestel 

het’, Sy bevel aangaande die man en vrou se rolle in die gemeente. Sien 

1Tim.1:1; 1Kor.14:37. 

6. NGB artikel 32 gaan verder en roep op, vanuit die Skrif, dat die 

‘regeerders van die kerk’ se taak is ook:  

“En daarom verwerp ons alle menslike versindsels en alle wette wat mense 

sou wil invoer om God te dien en om, op watter manier ook al, die gewetens 

daardeur te bind en te dwing. Ons aanvaar derhalwe slegs wat kan dien om 

eendrag en eenheid te bewaar en te bevorder en om alles in 

gehoorsaamheid aan God te onderhou. Daarvoor is nodig die ban en alles 

wat daarmee saamhang, toegepas ooreenkomstig die Woord van God.” 

Daarom moet ons die versindsel van die vrou in die besondere ampte 

(diaken, ouderling, predikant) verwerp, asook die huidige poging om dit 

in ons kerkverband in te voer, aangesien sodra ‘n vrou verkies word tot 

die regeeramp, veral van ouderling en predikant, ons gewetens daardeur 

gedwing gaan word om dit te aanvaar, hetsy op plaaslike vlak of op 

meerdere vergaderings (klassis, streeksinode, nasionale sinode), want ons 

Dordste kerkorde verklaar oor die bindende gesag van besluite op kerklike 

vergaderings in art.31 en artikel 36:  

“Dieselfde seggenskap (auctoritas = gesag uitoefen; regeer - slc) het die 

klassis oor die kerkraad wat die partikuliere sinode oor die klassis, die 

nasionale sinode oor die partikuliere sinode en die algemene sinode oor die 

nasionale sinode het.” 

Dus enige vrou in die besondere ampte, veral ouderlinge in ons 

kerkverband se geval, hetsy in ‘n kerkraad, klassis, partikuliere of 

nasionale sinode, regeer dan (oefen gesag uit) saam met die ander 

manlike ampsdraers oor die gemeentes, wat direk in stryd is met God se 

bevel deur Paulus in 1 Tim.2:11,12, direk in stryd met “wat Christus, ons 

enigste Meester, vir ons ingestel het”, deur die apostel Paulus 

(1Tim.3:15).  



7. Ons moet bly by die Heilige Skrif, ons belydenisskrifte en alleen 

aanvaar wat die ‘eendrag en eenheid’ bewaar en bevorder, volgens NGB 

art.32. En, wat is dit ? NGB art.32 antwoord dit, nl. “gehoorsaamheid aan 

God”, gehoorsaamheid aan 1 Tim.2:11-15, aan God se bevel deur Paulus 

aan sy kerk deur al die eeue (1 Kor.14:37), deur sy skeppingsorde vir man 

en vrou in gesin én gemeente te aanvaar. Ons moet die wêreldse menslike 

versindsels (feministiese invloede) en verkeerde menslike wette (bv. “die 

gemeentes het vryheid om self te besluit om vrou in die besondere ampte 

te verkies”) verwerp (sien Tit.1:9). Christus se gemeente word regeer deur 

sy Gees en Woord.  

8. Nie hulle wat getrou wil bly aan die Heilige Skrif, ons belydenis en wat ons kerke 

al vir 150 jaar bely (en die Christelike kerk al vir 2000 jaar) oor die vrou in die ampte 

- is besig om die kerk te skeur of onrus te veroorsaak nie, maar hulle wat menslike 

versindsels (vroue in die besonderse ampte) wil invoer (wat eiewillige godsdiens is, 

sien 1 Sam.15:22,23; 1 Kon.12:31), is besig om die ‘eendrag en eenheid’ van ons 

kerkverband aan te tas, en moet opgeroep word tot bekering (soos die GK 

Carletonville die afgelope 2 jaar gedoen [2010/11] het met die pad wat ons oor die 

Linden-saak met die kerkverband bewandel het).  

9. In plaas van dat die kerk soveel aandag skenk aan wie in die ampte moet en mag 

dien terwyl die Bybel reeds duidelik is daaroor, moet ons kragte daarin gaan om ons 

gesinne te help en veral ons vrouens om weer hul ‘rol as moeders’ te aanvaar (1 

Tim.2:15) en dit tot eer van God in die gemeente te ontplooi.  Sien verder bv. 

Spr.31:10-31; 1 Tim.5:14, Tit.2:3-5, ens. 

10. Moontlike kerkverbandelike implikasie: dit is ons gebed dat hul wat die Here se 

skeppingsorde en die gesag van sy Woord omver wil werp, hul daarvan sal bekeer. 

Dit is ons hoop dat by die komende sinode (Jan.2012) hierdie verdere rewolusionêre 

en onordelike optrede nie goedgekeur sal word nie, nl. dat die vrou tot die amp van 

ouderling en predikant verkies mag word nie.  Sou dit wel gebeur, sal ons as 

kerkraad biddend saam moet oorweeg of ons God of mense meer gehoorsaam gaan 

wees (Hand.4:19; 5:29), want die Heilige Skrif (sien 1 Tim.2:11-15 in die lig van 

1Tim.6:3-5) en ons belydenis (NGB art.30,32) roep ons daartoe op.   Wat die 

implikasies gaan wees vir ons klassis en kerkverbandelike opset, sal ons dan met 

gehoorsame wysheid moet oorweeg.  

